REZIME RADA

Ključne riječi: motoričke sposobnosti, morfološke karakteristike, transformacija, nastavni program, studenti, kvalitativne promjene, kvantativne promjene.

Studentska populacija predstavlja posljednju kariku u lancu kompleksnog edukacijskog i sistematskog društvenog uticaja u domenu tjelesnog odgoja i sporta.

U kojoj mjeri nastava tjelesnog odgoja i sporta na visokoškolskim ustanovama doprinosi transformaciji motoričkih sposobnosti i morfoloških karakteristika, je osnovni problem ovog rada.

Cilj ovog istraživanja jeste utvrđivanje transformacionih efekata motoričkih sposobnosti i morfoloških karakteristika studenata pod uticajem redovne nastave tjelesnog odgoja i sporta.

Na uzorku od 290 studenata primjenjen je 21 test motoričkih sposobnosti i 11 testova morfoloških karakteristika.

Rezultati T- testa nam ukazuju da je došlo do statistički značajnih parcijalnih promjena na finalnom mjerenju, prije svega varijabli motoričkog  prostora.

Faktorskom analizom- metodom kongruencije utvrđeno je da je došlo do strukturalnih kvalitativnih promjena prije svega u motoričkim varijablama, a djelimično i morfološkim karakteristikama, nastalih kao produkt primjene programa nastave tjelesnog odgoja i sporta.

Analizom rezultata multivarijantne analize varijanse jasno se vidi da među ispitivanim grupama (studenata odsjeka za Sport i studenata ostalih fakulteta), postoje statistički značajne razlike.

Rezultati diskriminativne kanoničke analize u motoričkom i morfološkom prostoru ukazuju da je program redovne nastave povoljno uticao na globalne kvantitativne promjene , prije svega motoričkih sposobnosti i  djelimično morfoloških karakteristika.

Sve postavljene hipoteze su u potpunosti potvrđene.

